
T I L L A G A 
til þingsályktunar um drög að 
samþykktum um innri málefni kirkjunnar
Flutt af biskupi Íslands 
Frsm. Karl Sigurbjörnsson 
Kirkjuþing 2008 samþykkir að beina því til biskups Íslands að drög að samþykktum um innri málefni kirkjunnar verði áfram til kynningar og umræðu á vettvangi kirkjunnar og hljóti lokaafgreiðslu á Kirkjuþingi 2009. 
Greinargerð: 
Biskup Íslands hefur unnið tillögur að samþykktum um innri málefni kirkjunnar, sbr. 2. mgr. 20. gr. laga um stöðu, stjórn og starfshætti þjóðkirkjunnar nr. 78/1997.  Samkvæmt 3. mgr. sama ákvæðis skulu samþykktir um kenningarleg málefni, guðsþjónustuhald, helgisiði, skírn, fermingu og altarissakramenti sæta umfjöllun prestastefnu áður en þær hljóta endanlega afgreiðslu á Kirkjuþingi. Prestastefna 2008 fékk tillögurnar til umfjöllunar og var samþykkt að óska eftir því að fjallað yrði um málið að nýju á Prestastefnu 2009. Rétt þykir að leggja tillögurnar fyrir Kirkjuþing 2008 til að fá umræðu og skoðanaskipti. Stefnt verði að því að ljúka afgreiðslu málsins á Kirkjuþingi 2009. Eðlilegt þykir að Kirkjuþing ákvarði næstu skref málsins, þ.e. hvort setja eigi ítarlega kynningu af stað á vettvangi kirkjunnar. 
Með máli þessu fylgja drög að tillögum um innri málefni kirkjunnar.
